
Shri Ramakrishna mahimodgitih

ಶ್ರೀರಾಮಕೃಷ್ಣಮಹಿಮೋದ್ಗೀತಿಃ

ಪ್ರಾಧ್ಯಾಪಕ -ಪಾಁಚುಗೋಪಾಲ  ಬಂದ್ಯೋಪಾಧ್ಯಾಯೇತಿ -ಪ್ರಚಲನ್ನಾಮಧೇಯ-

ಶ್ರೀಜಗನ್ನಾಥದೇವ ಶರ್ಮಣಾ ವಿರಚಿತಾ .

ವಂದೇ ಪುರಾಣಪುರುಷಂ ಕರುಣಾವತಾರಂ
ಪ್ರೇಮಾನುರಾಗ-ಭರಿತಾಕ್ಷಿ-ಸರೋಜ-ಯುಗ್ಮಂ .

ಭಕ್ತಾಲಿಲೀಢ಼ -ಯುಗಭಾವ-ಕದಂಬ-ಸಾರಂ
ಶ್ರೀರಾಮಕೃಷ್ಣಮಖಿಲಾಘ-ಕುರಂಗ-ಭಂಗಂ .. 1..

ಅಭಿರಾಮ-ನರಾಕಾರ !ಜಯ ಜಯ ಗದಾಧರ ! .

ಪರಿಹೃತಧರಾಭಾರ !ಜಯ ಜಯ ನಮೋಽಸ್ತುತೇ .. 2..

ಅಭಿನವ-ಸಮಾಚಾರ !ಲೀಲಾಮಯ-ತನು-ಧರ ! .

ನಿಖಿಲ-ಸದ್ಗುಣಾಧಾರ .ಜಯ ಜಯ ನಮೋಽಸ್ತುತೇ .. 3..

ಅತಿಕ್ರಾಂತ-ಕುಲಾಚಾರ !ಮಧುರ-ಮೋಹನ-ಸ್ವರ ! .

“ಧನೀ”-ಭಿಕ್ಷಾ-ಕಣಾಹಾರ !ಜಯ ಜಯ ನಮೋಽಸ್ತುತೇ .. 4..

ಅನುಪಮ ರಸಾಗಾರ !ವಿಮಲ ಪ್ರತಿಭಾ-ಧರ ! .

ಪಿತೃ-ಪ್ರಸೂ-ಮನಶ್ಚೌರ !ಜಯ ಜಯ ನಮೋಽಸ್ತುತೇ .. 5..

ತ್ರೇತಾಯಾಂಯಶ್ಚ ರಾಮೋಹಿ ಶ್ರೀಕೃಷ್ಣೋ ದ್ವಾಪರೇ ಸ್ಮೃತಃ .
ತಸ್ಮೈ ತ್ವಭೇದ-ರೂಪಾಯ ರಾಮಕೃಷ್ಣಾಯ ತೇ ನಮಃ .. 6..
ಜಗನ್ಮಾತೃ-ಗತ-ಪ್ರಾಣ-ದಕ್ಷಿಣೇಶ್ವರ-ವಾಸಿನೇ .

ಸರ್ವತಂತ್ರ-ಸುಸಿದ್ಧಾಯ-ರಾಮಕೃಷ್ಣಾಯ ತೇ ನಮಃ .. 7..
ನಾನಾಮತ-ಸುಸಿದ್ಧಾಯ ಸಮನ್ವಯ-ವಿಧಾಯಿನೇ .

ಅನುಲೋಮ-ವಿಲೋಮಜ್ಞ-ಮಹಾವಿಜ್ಞಾನಿನೇ ನಮಃ .. 8..
ಕಾಮಿನೀ-ಕಾಂಚನ-ತ್ಯಾಗಿ-ನ್ಯಕ್ಕೃತ-ಸಿದ್ಧಿ-ಸಂಪದೇ .

ವಿಶ್ವಮಾತೃತ್ವ-ಸಂಬುದ್ಧ-ಜಾಯಾಂಘ್ರಿ ಪೂಜಕಾಯ ಚ .. 9..

ವಿಶುದ್ಧ ಮಾತೃಭಾವಾಯ ಸಿದ್ಧಿ ಕಪಾಟ-ಮೋಚಿನೇ .

ನಮಸ್ತೇ ದೇವದೇವಾಯ ಕರುಣಾಘನ-ಮೂರ್ತಯೇ .. 10..

“ನ ತು ಜೀವೇ ದಯಾ ಭಾವಃ ಸೇವೈವ ಶಿವ-ಬೋಧತಃ .”
ಇತಿ ಶ್ರೇಷ್ಠ-ಯುಗಾದರ್ಶೋದ್ಘೋಷಕಾಯ ನಮೋಽಸ್ತುತೇ .. 11..

ಶ್ರೀರಾಮಕೃಷ್ಣಮಹಿಮೋದ್ಗೀತಿಃ

ಪ್ರೇಮೈಕ-ಸಿಂಧವೇ ತುಭ್ಯಂ ಜ್ಞಾನ-ವೈರಾಗ್ಯ-ಮೂರ್ತಯೇ .

ಧರ್ಮ-ಗ್ಲಾನಿ-ವಿನಾಶಾಯ ಚೈತನ್ಯ-ದಾಯಿನೇ ನಮಃ .. 12..
ಆಚಂಡಾಲ-ವೃಷ್ಠ-ಪ್ರೇಮ್ನೇಃ ಪಾಪ-ತಾಪ-ನಿವಾರಿಣೇ .

ಪಾತಕೀ-ಪಾಪ-ಸಂಕೃಷ್ಟೇಽರ್ಗಲವ್ಯಾಧಿ-ಭುಜೇ ನಮಃ .. 13..
ದ್ವಿಜಾಂತ್ಯಜ-ಸಮ-ಜ್ಞಾನ-ಪತಿತ-ಪಾವನಾಯ ವೈ .
ಸರ್ವಪಾಪ-ಪ್ರಹಾಣಾಯ ಜಗದ್ಗುರೋ !ನಮೋಽಸ್ತುತೇ .. 14..

ಅಸಾಧ್ಯ-ವ್ಯಾಧಿ-ಸಂಕ್ರಾಂತೇಃ ಕಾಶೀಪುರ-ನಿವಾಸಿನೇ .

ಪ್ರೇಷ್ಠ-ಶಿಷ್ಯ-ನರೇಂದ್ರಾಯ ಸರ್ವಸ್ವ-ದಾಯಿನೇ ನಮಃ .. 15..
ನಿರ್ವಿಕಲ್ಪ ಪ್ರಲೀನಾಯ ಚೈತನ್ಯೋದ್ಬೋಧಕಾಯ ಚ .

ಪ್ರಶಾಂತಿ-ಕರುಣಾ-ಪ್ರೇಮ-ಮಂಡಿತಾಸ್ಯಾಯ ತೇ ನಮಃ .. 16..
ಸರ್ವಧರ್ಮ ಸ್ವರೂಪಾಯ ದೇಶಿಕೇಂದ್ರಾಯ ಸೂರಯೇ .

ಮಹಾಭಾವ ಪ್ರತಿಷ್ಠಾಯ ಬ್ರಹ್ಮಿಷ್ಠಾಯಾಪಿ ತೇ ನಮಃ .. 17..
“ನ ಜಾತಃಪ್ರತ್ಯಯೋಽದ್ಯಾಪಿ ಖಲು ತೇಯೋ ಹಿ ರಾಮೋ ನು .

ಶ್ರೀಕೃಷ್ಣೋ ಯಶ್ಚ ಭೂತಲೇ ಸೋಽತ್ರ ರಾಮಕೃಷ್ಣೋಽಧುನಾ” .. 18..
ಲೀಲಾ-ಸಂವೃತಿ ಬೇಲಾಯಾಂ ಸ್ಫುಟಮಿತಿ ನರೇಂದ್ರಾಯ .

ಸ್ವರೂಪೋನ್ಮೋಚಿನೇ ತುಭ್ಯಂ ತ್ರಿಕಾಲದರ್ಶಿನೇ ನಮಃ .. 19..
ಊರೀಕೃತ್ಯ ನೈವಯೋ ಗುರು-ಜನಕ-ಮತಿಂ ಕರ್ತೃಭಾವಂ ನಿಕೃಷ್ಟಂ
ಪ್ರಾಭೂತ್ ವಿಶ್ವೇ ವರಿಷ್ಠೋಽತುಲ-ಮನುಜವರಃ ಸಂಘ-ದೇವೋ ಗರಿಷ್ಠಃ .
ಈಶಾನಸ್ತಾರಕೋಯೋಽಖಿಲ ಕಲುಷಹರಸ್ತ್ವಾಶ್ರಯೋ ಭಕ್ತಿದಾತಾ
ತಸ್ಮೈ ಹೇ ರಾಮಕೃಷ್ಣ ಪ್ರಭು ಗುಣಧರತೇ ಝಂಕೃತಾಃ ಸಾಧುವಾದಾಃ .. 20..
ನಮಸ್ತುಭ್ಯಂ ವಿರಾಡ್ ರೂಪ !ಹಿರಣ್ಯಗರ್ಭ ಹೇ !ನಮಃ .
ಈಶ್ವರ ಹೇ !ನಮಸ್ತುಭ್ಯಂ ತುರೀಯ ಬ್ರಹ್ಮತೇ !ನಮಃ .. 21..
ಜಗಜ್ಜಾಲಬದ್ಧಃ ಕಲಿಸ್ತಬ್ಧಬೋಧೋ ಹತಾಶಾ ವಿಮೂಢಶ್ಚ ನೂನಂ ಮನುಷ್ಯಃ .
ಮೃಗೇಂದ್ರೋ ಬಹಿಃ ಪಿಂಜರಾತ್ಯಾತಿಯಾದೃಕ್
ತಥಾ ರಾಮಕೃಷ್ಣ ಪ್ರಸಾದಾದ್ಧಿ ತಸ್ಮಾತ್ .. 22..

ಇತಿ “ಶ್ರೀಶ್ರೀರಾಮಕೃಷ್ಣಮಹಿಮೋದ್ಗೀತಿಃ”ಸಮಾಪ್ತಾ ..

